КОМИ РЕСПУБЛИКАСА ГРАЖДАНАЛЫСЬ ОЛАННОГ ПАСЙÖМÖН ВЕСЬКÖДЛАНİН ЙЫЛЫСЬ ПОЛОЖЕНИЕ
Панас
Коми Республикаса гражданалысь оланног пасйöмöн веськöдланін лоö Коми Республикаса олöмö пöртысь власьт органöн, кодлöн компетенцияö пырö Коми Республика мутасын гражданалысь оланног государствосянь пасйöм кузя удж.

Загс веськöдланін тэчасö пырöны гражданалысь оланног пасъян веськöдланінлöн мутас органъяс, кодъяс государствосянь пасйöны Коми Республикаын муниципальнöй районъясса да кар кытшъясса муниципальнöй юкöнъяс мутасъясын гражданалысь оланногсö.

Загс веськöдланінлöн могъяс

законодательство серти Коми Республика мутасын гражданалысь оланног ас кадö да тырвыйö государствосянь пасйöм;

гöтрасьöм да челядь чужöм государствосянь пасйöмкöд йитчöм выль гражданскöй обрядъяс пыртöм.

Загс веськöдланінлöн удж

Загс веськöдланін сы водзö пуктöм могъяс серти:
котыртö загс юкöнъяслысь гражданалысь оланног государствосянь пасйöм, гражданалысь оланног пасъялан небöгъяс (акт небöгъяс) лöсьöдöм, гражданалысь оланног пасъялан актъяс вежлалöм, сэтчö вежсьöмъяс пыртöм, выль пöв гижалöм да киритöм, да гражданалысь оланног государствосянь пасйöм йылысь эскöдан гижöдъяс гражданалы сетöм кузя удж;

видзöдö Россия Федерацияса законодательство да Коми Республикаса законодательство серти меставывса асвеськöдлан органъясöн гражданалысь оланног государствосянь пасйöм кузя государственнöй полномочиеяс олöмö пöртöм бöрся;
видзöдö гражданалысь оланног государствосянь пасйöм йылысь эскöдан гижöд бланокъяс видзöм да наöн вöдитчöм бöрся;
лöсьöдö гражданалысь оланног государствосянь пасйöм вылö условиеяс, сы лыдын кыпыда государствосянь пасйö гöтрасьöм да кага чужöм;

вöчö мукöд удж, мый урчитöма законодательство серти Загс веськöдланінлы.
